
ମୂଲୁ 6

www.BibleForChildren.org



ନ଼ହଁ ବେ଼ଲାତି କାତା ଈଦି। ନ଼ହଁ ଏ଼ ବେ଼ଲାତା 
ଦାର୍ମୁଗାଟାସି ଅ଼ଡ଼େ ସୁଦୁ ମାଣ୍ ସି ମାଚେସି; 
ଅ଼ଡ଼େ ମାହାପୂରୁ ତା଼ଣା ମା଼ନି ତଲେ 
ତା଼କିମାଚେସି। ଇଞ୍ଜାଁ ମାହାପୂରୁ ଦାର୍ ତିତି 
ସିନିକିତେସି, ଏ଼ଦି ଲାଗେଏ ତ଼ଞ୍ଜା ଆ଼ତେ, 
ଏ଼ନାଆଁତାକି ଇଚିହିଁ ଦାର୍ ତିତି ବାରେ ଜୀୱୁ 

ଗାଟାଇ ଲାଗେଏ ଆ଼ହାମାଚେରି।



ଏଚେଟିଏ ମାହାପୂରୁ ନ଼ହଁଇଁ ଏଲେଇଚେସି, “ନା଼ ନ଼କିତା ବାରେ 
ଜୀୱୁଗାଟି କୂଡ଼ାତି ନା଼ସା କିନି ଦିନା ଏଦାତେୟିଏ; ଇଚିହିଁ ଏ଼ୱାରି 
ତା଼ଣାଟି ଦାର୍ ତି ପା଼ପୁ ତଲେ ନେଞ୍ଜାମାନେ; ଅ଼ଡ଼େ ମେହ୍ ମୁ 
ନା଼ନୁ ଦାର୍ ତି ତଲେ ଏ଼ୱାରାଇଁ ନା଼ସା କିଇଁ। ନୀନୁ ନିଙ୍ଗେ 

ତାକି ହିଏଣି ମା଼ର୍ କାତି ୱେସ୍ କା ତଲେ ର଼ ଏ଼ୟୁ ଜା଼ଜା 
କେ଼ପାମୁ; ଏ଼ ବିତ୍ରା ବାକ୍ରାୟାଁ କିହାଁ ହା଼ନିତି ହିଞ୍ଜୁ 

ତଲେ ବିତ୍ରା 
ବାହ୍ ରି ରୁବାମୁ।”



“ଏ଼ଦାଆଁ ଇଲେକି ଁକେ଼ପାମୁ, ଲାମ୍ବା 
ତୀନି ୱାଞ୍ଜା ହା଼ତା, ଅ଼ସାରା ଦୁଇ 
କ଼ଡ଼ି ଦସ ହା଼ତା, ପାଡ୍ ଣି କଡ଼େ 
ଦସ ହା଼ତା।”



“ଅ଼ଡ଼େ ନୀନୁ ମିଙ୍ଗେ ଅ଼ଡ଼େ ଏ଼ୱାସିକା 
ତାକି, ବାରେ କୂଡ଼ାତି କା଼ଦି ତାଚାହାଁ 
ମୀ ତା଼ଣା କୂଡ଼ିକିମୁ।” 



ଅ଼ଡ଼େ ଜୀୱୁ ନୀଟ୍ ହାଲି ବାରେ ଜ଼ନ୍ତଜିୱେଡ଼ି ର଼ ର଼ ଜ଼ଡ଼ୁ ନୀ ତଲେ ଜା଼ଜାତା ଅ଼ମୁ। 



ଅ଼ଡ଼େ ଦାର୍ ତିତା ବେ଼ଲି ଏ଼ପି କିହାଲି ବାରେ କୂଡ଼ାତି ସୁଦୁ 
ଜ଼ନ୍ତଜିୱେଡ଼ି ସା଼ତା ଜ଼ଡ଼ୁ ଅ଼ଡ଼େ ବାରେ ଲାଗେଏତି 
ଜ଼ନ୍ତଜିୱେଡ଼ି ର଼ ର଼ ଜ଼ଡ଼ୁ ଅ଼ମୁ। 



ରା଼ଜି ବୀଡ଼ୱି ଆ଼ନି ତା଼ଣାଟି 
ଗେଲ୍ ପି ଆ଼ହାଲି ନ଼ହଁ, ତାନି ଡକ୍ରି 
ଅ଼ଡ଼େ ତାନି ମୀର୍ କା ଇଞ୍ଜାଁ ତାନି 
କୁଡ଼୍ ୟାସିକା ଜା଼ଜାତା ହ଼ଟୁ। 



ଏଚିବେ଼ଲା ନ଼ହଁକି ସ଼ୱାଞ୍ଜା ବାର୍ସା ରୀ 
ଲେ଼ଞ୍ଜୁ ସତର ଦିନା ଆ଼ତେ, ସାମ୍ ଦୁରି ଦେପି 
ଆ଼ତେ ଅ଼ଡ଼େ ହା଼ଗୁ ବାରେ ଦେପିଆ଼ତେ। 



ଏଚେଟିଏ ଦୁଇ କ଼ଡ଼ି ଦିନା ଲା଼ଆଁ ମାଦେନା 
ଦାର୍ ତିତା ପିୟୁ ରିତେ। 



ଅ଼ଡ଼େ ଦାର୍ ତିତା ଦୀରେ ଦୀରେ ଏ଼ୟୁ 
ଗାଡି ଆ଼ହାଁ ଜା଼ଜା ଏ଼ୟୁ ଲାକ ପ଼ର୍ ହେ। 



ଦାର୍ ତିତା ଏ଼ୟୁ ଗାଡି ନିଚାଲିଏ ପାଡାଆ଼ତି ହ଼ର୍ କା ବାରେ ମୁଞ୍ଜିତୁ। ୱା଼ୟା ବୂମିତି 
ଏଚେକା ଜ଼ନ୍ତୟାଁକି ମୁଙ୍ଗେଲିତା ନେ଼ଞ୍ଜିନି ଜୀୱୁ ମାଚେ, ବାରେ ହା଼ତୁ। 



ଏଚେଟିଏ ମାହାପୂରୁ ନ଼ହଁଇଁ ଅ଼ଡ଼େ ତାନି ତଲେ ଜା଼ଜାତା ମାନି 
ବାରେ ଜ଼ନ୍ତତି ଅଣ୍ ପାହାଁ ଦାର୍ ତିତା ଗା଼ଲି ପାଣ୍ତିତେସି, 
ଏଚେଟିଏ ଏ଼ୟୁ ସୀକିତୁ। 



ଏଚେଟିଏ ନ଼ହଁ 
ଦୁଇ କ଼ଡ଼ି ଦିନା ଡା଼ୟୁ ତା଼ନୁ କେ଼ପିତି 
ଜା଼ଜାତି କା଼ନ୍ତା ଦେଚାହାଁ ର଼ କାଃୱା 
ପାଙ୍ଗାତା ଊପ୍ ହେସି। ଅ଼ଡ଼େ ୱେଣ୍ତେ, 
ନ଼ହଁ ବୂମିତା ଏ଼ୟୁ ସୀକିତୁ କି ଆ଼ଏ ଇଞ୍ଜିଁ 
ପୁଞ୍ଜାଲି ର଼ କୁଗୁରି ପଟାଇଁ ଊପ୍ ହେସି, 
ଏଚିବେ଼ଲା ଦାର୍ ତିତା ଏ଼ୟୁ ମାଚାକି କୁଗୁରି କୁଗାଲି 

ଟା଼ୟୁ ବେଟାଆ଼ଆଲିଏ, ଏ଼ଦି ନ଼ହଁ ତା଼ଣା 
ଜା଼ଜାତା ୱେଣ୍ତେ ୱା଼ତେ; 

ଇଞ୍ଜାଁ ନ଼ହଁ କେୟୁ ଦା଼ସାହାଁ 
ଜା଼ଜା ବିତ୍ରା ୱେଣ୍ତେ ଅ଼ତେସି।



ଇଲେକିଁ ରୀ ଲେ଼ଞ୍ଜୁତି କଡ଼େ ସା଼ତା ଦିନାତା ଦାର୍ ତିତି ଏ଼ୟୁ ବାରେ 
ୱା଼ୟିତୁ।ଏଚେଟଏି ମାହାପୂରୁ ନ଼ହଁଇଁ ଏଲେଇଚେସି, “ନୀନୁ ନୀ 
ଡକ୍ରି, ମୀର୍ କା ଅ଼ଡ଼େ କୁଡ଼୍ ୟାସିକା ତଲେ ଜା଼ଜାଟି 

ପାଙ୍ଗାତା ହାଜୁ।”



ଏଚେଟିଏ ନ଼ହଁ ପ୍ରବୁ ତାକି ପୂଜା ପିଣ୍ତା କିହାଁ, ବାରେ କୂଡ଼ାତି ସୁଦୁ ଜ଼ନ୍ତୟାଁ ଅ଼ଡ଼େ 
ସୁଦୁ ପଟାୟାଁଣି, 
ଏଚେକା ଅ଼ହାଁ ପିଣ୍ତା ଲାକ 
ହିଚୁତା ହୂଡିନି ପୂଜା 
ହେର୍ ପିତେସି। 



ଅ଼ଡ଼େ ୱେଣ୍ତେ, 
ମାହାପୂରୁ ଏଲେଇଚେସି, 
“ନା଼ନୁ ମୀ ତଲେ ଅ଼ଡ଼େ ମୀ 
ତଲେ ମାନି ବାରେ ଜୀୱୁଗାଟି 
ଜ଼ନ୍ତଜିୱେଡ଼ି ଅ଼ଡ଼େ ୱା଼ହିମାନି 
କୂଡ଼ା ତଲେ କା଼ଲେଏ ତାକି ଏମିନି 
ରା଼ଜିମା଼ନା କିତେଏଁ, ଏ଼ଦାନି ସିନା ଈଦି; 

ନା଼ନୁ ହା଼ଗୁତା ଦାର୍ ଣକି 
କିହାମାଇଁ, ଏ଼ଦି ଦାର୍ ତି ତଲେ 
ନା଼ ରା଼ଜିମା଼ନାତି ସିନା ଆ଼ନେ।”



“ଏଚିବେ଼ଲା ନା଼ନୁ 
ଦାର୍ ତିତା ଦୂନ୍ଦ୍ରା ତାଇଁ, 
ଏଚିବେ଼ଲା ଏ଼ ଦାର୍ ଣକି 
ହା଼ଗୁତା ତ଼ଞ୍ଜାଆ଼ନେ, 
ଏମ୍ବାଟିଏ ମୀ ତଲେ ଅ଼ଡ଼େ 
ଊଙ୍ଗା ଗାଟି ବାରେ ଜ଼ନ୍ତଜିୱେଡ଼ି 
ତଲେ ନା଼ ଏମିନି ରା଼ଜିମା଼ନା ମାନେ, 

ଏ଼ଦି ନା଼ ଅଣ୍ ପୁତା ୱା଼ନେ, 
ଏଚେଟିଏ ବାରେ ଜ଼ନ୍ତଜିୱେଡ଼ିତି 
ନା଼ସା ତାକି ରା଼ଜି ବୀଡ଼ୱି ଆ଼ଏ।”



ଏଚେଟିଏ ମାହାପୂରୁ ନ଼ହଁ ଅ଼ଡ଼େ 
ତାନି ମୀର୍ କାଣି ବ଼ର ହୀହାଁ ଏଲେଇଚେସି, 
“ମୀରୁ ହା଼ରେକା କୂଲୁ ଅ଼ଡ଼େ ବେ଼ଲି ଏ଼ପା ଆ଼ହାଁ 
ଦାର୍ ତିତି ନେଞ୍ଜିକିଦୁ। ନ଼ହଁତି ଏମିନି ମୀର୍ କା 
ଜା଼ଜାଟି ପାଙ୍ଗାତା ୱା଼ତେରି, ଏ଼ୱାରି ଦର୍କା 
ସେମ ଅ଼ଡ଼େ ହାମ ଅ଼ଡ଼େ ଜେପତ୍ ; ହାମ 
କିଣାନ ଲ଼କୁତି ତାଞ୍ଜି। ଈ ତୀନି 

ଜା଼ଣା ନ଼ହଁତି 
ମୀର୍ କା; 

ଈୱାରି କୂଡ଼ା ବାରେ 
ଦାର୍ ତିତା ଏ଼ପା ଆ଼ତେରି।”



ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, 
ଏ଼ୱାସି ତାନି ରଣ୍ତିଏ ମୀର୍ ଏଣାଇଁ ଦା଼ନା ହୀତେସି, 

ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା 
ଆ଼ଆନା କା଼ଲାକା଼ଲାତି ଜୀୱୁ 

ବେଟା ଆ଼ନେସି । 



ରମି 3:23 
ବାରେଜା଼ଣା ପା଼ପୁ କିହାମାନେରି ଅ଼ଡ଼େ ମାହାପୂରୁତି ଗାୱୁରମିଟି ହେକ ଆ଼ହାମାନେରି । 

ରମି 6:23 
ଏ଼ନାଆଁତାକି ଇଚିହିଁ ପା଼ପୁତି କୂଲି ହା଼କି, ସାମା ମାହାପୂରୁତି କାର୍ମାମେହ୍ ନି ଦା଼ନା ମା଼ 

ପ୍ରବୁ ଜୀସୁ କ୍ରୀସ୍ତ ତଲେ ଆଣ୍ଡିନି ତା଼ଣା ରା଼ଆଗାଟି ଜୀୱୁ ମାନେ ।

ଏବ୍ରି 9:27 
ବାରେ ଲ଼କୁତାକି ଏ଼ନିକିଁ ରଣ୍ତିଏ ଦେବା ହା଼ନାୟି, ଅ଼ଡ଼େ ଏ଼ଦାନି ଡା଼ୟୁ ନୀହାଁୟି ମାନେ । 

ଏପିସି 2:8,9 
ଏ଼ନାଆଁତାକି ଇଚିହିଁ ମୀରୁ ନାମିତାକି ମାହାପୂରୁତି କାର୍ମାଟି ଗେଲ୍ ପି ଆ଼ହାମାଞ୍ଜେରି; 

ଏ଼ଦି ମୀ ତା଼ଣାଟି ଆ଼ହା ହିଲେଏ, ଏ଼ଦି ମାହାପୂରୁତି ଦା଼ନା, ଏ଼ଦି ମୀରୁ କାମା କିତାକି ଆ଼ଏ, 
ଏ଼ଦାଆଁତାକି ଆମ୍ବାଆସି ବଡପଣ କିଆପେସି । 



ରମି 10:9,10 
ମୀରୁ ଜୀସୁଇଁ ଗୂତି ତଲେ ପ୍ରବୁ ଇଞ୍ଜିଁ ଜ଼ଲିଦେରି, ଇଞ୍ଜାଁ ମାହାପୂରୁ ଏ଼ୱାଣାଇଁ ହା଼ତାରି 
ତା଼ଣାଟି ନିକ୍ ହାମାନେସି ଇଞ୍ଜିଁ ହିୟାଁ ତଲେ ନାମିସାରେ, ଆତିହିଁ ମୀରୁ ଗେଲ୍ ପି ଆ଼ଦେରି; 

ଇଚିହିଁ ଦାର୍ମୁଗାଟି ଲ଼କୁ ଆ଼ହାଲି ମାଣ୍ ସି ହିୟାଁ ତଲେ ନାମିନେସି, ଇଞ୍ଜାଁ ଗେଲ୍ ପି 
ଆ଼ହାଲି ଗୂତି ତଲେ ଜ଼ଲିନେସି । 

ଜହ 3:16,17 
ଇଚିହିଁ ମାହାପୂରୁ ଦାର୍ ତିତି ଏଚେକା ଜୀୱୁ ନ଼ତେସି, ଏ଼ୱାସି ତାନି ରଣ୍ତିଏ ମୀର୍ ଏଣାଇଁ 
ଦା଼ନା ହୀତେସି, ଏ଼ନିଇଚିହିଁ ଏ଼ୱାଣି ତା଼ଣା ନାମିନାସି ନା଼ସା ଆ଼ଆନା କା଼ଲାକା଼ଲାତି ଜୀୱୁ 
ବେଟା ଆ଼ନେସି । ଇଚିହିଁ ଦାର୍ ତିତା ନୀହାଁୟି କିହାଲି ତାକି ମାହାପୂରୁ ତାନି ମୀର୍ ଏଣାଇଁ 
ଦାର୍ ତିତା ପାଣ୍ତାଆନା, ଦାର୍ ତି ଏ଼ନିକିଁ ତାନିତା଼ଣାଟି ଗେଲ୍ ପିଆ଼ନେ, ଏ଼ଦାଆଁତାକି ତାନି 

ମୀର୍ ଏଣାଇଁ ପାଣ୍ତାତେସି ।



1 ଜହ 5:11-13 
ଏ଼ ସା଼କି ଈଦି, ମାହାପୂରୁ ମାଙ୍ଗେ ରା଼ଆଗାଟି ଜୀୱୁ ହୀହାମାଞ୍ଜାନେସି, ଅ଼ଡ଼େ, ଏ଼ ଜୀୱୁ 

ତାନି ମୀର୍ ଏଣା ତା଼ଣା ମାନେ । ଆମ୍ବାଆସି ମାହାପୂରୁ ମୀର୍ ଏଣାଇଁ 
ବେଟାଆ଼ହାମାନେସି, ଏ଼ୱାସି ଜୀୱୁ ବେଟାଆ଼ହାମାନେସି; ଆମ୍ବାଆସି ମାହାପୂରୁ 
ମୀର୍ ଏଣାଇଁ ବେଟାଆ଼ହାହିଲଅସି, ଏ଼ୱାସି ଜୀୱୁ ଜିକେଏ ବେଟାଆ଼ହାହିଲଅସି ।

ମୀରୁ ମାହାପୂରୁ ମୀର୍ ଏଣା ଦ଼ରୁ ନାମାମାଞ୍ଜେରି, ମୀରୁ ଏ଼ନିକିଁ ପୁଞ୍ଜାମାଞ୍ଜେରି, 
ରା଼ଆଗାଟି ଜୀୱୁ ବେଟା ଆ଼ହାମାଞ୍ଜେରି, ଈଦାଆଁତାକି ନା଼ନୁ ମିଙ୍ଗେ ଈ ବାରେ 

ରା଼ଚାମାଞ୍ଜାଇଁ । 

